
Garowe.

Gudiga dhagaaluhu wuxuu sanad walba si tifaftiran u soo

gudbiyaa warbixinta xaaladda dhagaale ee DGPL, wuxuuna soo

.hordhigaa golaha isagoo maskax badan iyo waqti badan ku lumiya.

Waxaase nasiibdarro nogotay warbixin kasta oo la keeno in uusan

goluhu go‘aanka ku haboon ka gaarin.

Sidaa daraadeed waxaa gudiga dhaqaaluhu go’aan ku gaarey in

uusan sii wadi karin xilka guddi dhaqaale ee uu u hayo golaha

wakiiladda DGPL.

Waxaanuna golaha ka codsanaynaa in uu xilkaa u magacaabo guddi

kale, nagana agbalo iscasilaadayadda guddiyeed.

Guddiga Dhaqgaalaha Golaha Wakiiladda

BAWLAD G. PUNTLAND EE
SOOMAALIYA Golaha

PUNTLAND STATE
OF SOMALIA

Wakiillada Representative Council
Xafiiska Guddiga Dhaqaalaha Golaha Wakiiladda DGPL.
Ref: GDH/GW/005/2008 Date: 30-July-08

Ujeedo: Warbixinta Guddiga Dhaqaalaha ee Kalfadhiga 20-aad Ee GW.

Mudanayaal;

Marka hore naga gudooma salaam diiran, waxaan halkan idinku soo
gudbinaynaa warbixin kooban oo la xiriirta xaaladda Dhagaalaha ee DGPL, Sida la og-
yahay waxaa lagama-maarmaan ah in dhagaaluhu yeesho halbeeg lagu cabiro oo sawir
buuxa ka bixin kara dhagdhagaaqa lacageed ee dalka, taasoo ay ugu muhiimsan tahay
ku dhaganka miisaaniyadda & Ilaalinta madaxyadeeda golayaashu ansixiyeen.
Mudanayaal; v

Waxaynu ka wada wargabnaa in kalfadhigii 16aad golayaasha Dawladdu ku
heshiiyeen in sida ay tahay loo raaco Miisaaniyadda lana ilaaliyo madaxyadeeda si loo
helo mushahaarooyinka & Adeegyada lagama-maarmaanka ah bil walba., laakiin
balantaasi waxay u muugataa mid lagu hungoobey maadaama wasaaradda maaliyaddu
aysan waxba ka bedelin hab-dhaqgankeedii maamul, balse ay sii laba-lixaadisey garab-
marka iyo ku dhaqan la’aanta miisaaniyadda sida ku cad xisaabxirka ina horyaal
kaasoo ay ka muuqato in la lunsaday mushahaaraadkii shaqaalaha, ciidamada iyo
adeegyada hawl-socodsiinta ee Hay’adaha Dawaladda.

.Hadaba waxaan halkan idiinku soo gudinaynaa gol-doloolooyinka ka muuqgda
xisaab-xirka 2007 ee ay wasaaradda maaliyadda & hanti-dhawrku soo gudbiyeen :- -

Ku talogalkii miisaaniyadda ee 2007-da ee golaha wakiiladdu ansixiyey wuxuu ahaa

305,808,000,000, hase yeeshee waxay wasaaradda Maaliyaddu xisaab-xirka ku soo

gudbisey 344,208,000,000, taasoo aan golaha wakiiladdu ansixin, waxaana labadaa
xisaabood u dhexeeya farqi dhan 38,400,000,000.

1. Sida ku cad xisaab-xirka Wasaaradda Maaliyadda iyo warbixinta -

Hantidhawrka guud dhakhliga dhabta ah ee soo xerooday sanadkii 2007

wuxuu ahaa 443, 651,661,917 marka laga jaro ku talogalkii miisaaniyadeed

ee Golaha wakiiladdu ansixiyey, waxaa soo baxay dhakhli dheeri ah
(Surplus) oo dhan 137,843,661, 917.

2. Mushahaaraadka iyo kharajyada kale ee ku jirey ku-talogalkii miisaaniyadda
2007 ee aan la bixin waxay dhan yihiin 85,815,728,720. hadaba Wadarta
dheeriga miisaaniyadeed iyo xuquuqaha aan la bixin marka la isku-daro waa
223, 659,390,637; taasoo si sharci darro ah loo isticmaalay.

3. Inkastoo aan la bixin mushahaaraad dhan 49,658,855,720 sida wasaaraddu
cadaysay haddana waxaa jira wasaarado qaatay mushahaar ka badan intii ay
lahaayeen sida: wasaaradda Maaliyadda, Hanti-dhawrka Guud iyo
Wasaaradda kall/khayraadka badda, halkaasna waxaa ka muuqgda u
sinaan la’aan dhaqaalaha dalka sida ku cad xisaab-xirka Wasaaradda

Maaliyadda, eeg Shaxda Hoose:

a. W/Maaliyadda 136,756,830

b. Hantidhawrka Guud 8,657,000

c. W/Dekedaha & Kall 770,651,000
Wadar 916,064,830

4. Waxaa kaloo ku cad xisaab-xirka wasaaraddu soo gudbisey in adeegga hawl-
socodsiinta hay’adaha dawladdu ka badan yahay intii loogu talo-galay 10,
785,460,551 halkaasna waxaa ka mugata in masuuliyiinta wasaaraduhu
Xoogga saareen sidii ay u heli lahaayeen adeegooda xafiised iyagoo aan
tixgelin siin mushahaarka shaqaalaha ay masuulka ka yihiin iskuna deyin in
ay u raadiyaan, waxaanna arrintaas dhiirigrliyey wasaaradda Maaliyadda oo
u fududaysa masuuliyiinta wasaaradaha qaarkood sidii ay u heli lahaayeen
adeegooda, waxaase xusid mudan in masuuliyiinta wasaaraddaha gaarkood
aysan helin wax adeeg ah muddo bilo ah. Waxaana ka mid ah Wasaaradaha
adeegga dheeriga ah qaatay : W/Maaliyadda, Ciidanka Asluubta,

Hantidhawrka Guud iyo Wasaaradda Haweenka. (Eeg shaxdan Hoose)

a. W/maaliyadda 13,663,387,651
b. Ciidanka Asluubta 505,771,000
c. Hantidhawrka Guud 48,041,500
d. W H Haweenka 133,190,000
Wadar 14,386,390,151

5. Madaxa kharajaadka guud oo ah kan ugu badan ee ku-takri falka lagu

sameeyo ayaa loo qoondeeyey 16,012,740,000, waxaase dhab ahaan lagula

baxay 172,177,969,815, waxaana dheeri ahaan loo isticmaalay
156,841,969,815.

a. Deeqaha iyo kaalmada Guud 6,655,461,572
b. Magdhawyada & Ilaalinta Kontorobaanka 8,531,441,233

c. Daabacaada Buugaagta & Wargeysyada 2,555,519,000
d. Kaalmada Masaakiinta 815,225,000
e. Gurmadka Deg-degga ah 134,466,970,740
f. Martigelinta Dabaaldegyada 3,918,978,200
g. Tababarada Shaq & Ciidan 814,403,000
h. Taakulaynta Siyaasadda 5,188,881,000
i. Kharjka Ballarinta Canshuuraha 3,659,367,068
j. Safaradda Dibedda 9,971,723,000
Wadar 172,177,969,815

Lacagta ugu badan ee gurmadka degdegga ah waxay mushahaar iyo adeegba ugu
filaan lahayd ciidan la isku halayn karo oo difaaca xuduudaha dalka, balse waxaa
muugata in siyaalo kale oo aan haboonayn loo bixiyey lacagtaas.

6. Sahminta iyo barista macdanta iyo shidaalka oo laga filayey in ay ka soo
xerooto lacag adag ayaan xisaab-xirka waxba lagaga soo darin
habayaraatee. .

/. Badda Puntland oo dhererkeedu dhan yahay 1600 km, ayna ka jilaabtaan
maraakiib iyo doonyo aad u faro badan, gaarkoodna la siiyo leysimada
ogolaanshaha kalluumaysiga Puntland ayaan wax ka soo xerooday ka
muugan xisaab-xirka intii lagu wareejiyey shirkadda illaalinta xeebaha ee
Al-Xabaa’ib.

Gabogabo:

v Hadaba mudanayaal, waxaa dawlad laga dheehdaa habka ay u maamusho
dhagaaleheeda taasoo saldhig u ah amnigeeda, horumarkeeda iyo
jiriteenkeeda.

v Mudanayaal, slda aad la wada socotaan mudadii 4-ta sano ahayd ee
golayaasha hadda joogaa jireen, waxaa Puntland hareeyey cagabado
nabadgelyo-darro oo sababay in xuduudeheeda gudaha loo soo galo,
lana gabsado gaybo ka mid ah goboladeena. waxaa kaloo maalinba

maalinta ka dambaysa ka sii darayey amniga gudaha,taasna waxaa

sababay mushahaar la’aanta ciidamada amniga u xilsaaran.

v' Waxaa kaloo habac ku dhacay hab-maamulka guud ee dawladnimo,
taasoo sababtay in hay’adaha dawladu si habsami ah u gudan wayaan
hawlihii ay bulshada u hayeen, maadaama aysan si joogto ah u helin
mushahaarkii iyo kharajkii xafiisyada lagama-maarmaanka u ahaa.

v" Sidoo kale sicir-bararka ku dhacay shacabka iyo shagaalaha dawladaba
waxaa sabab u ahaa, sicir-bararka guud ee aduunka ka dhacay ka sokow,
samaynta & soo dejinta lacagaha been-abuurka ah, taasoo in badan
goluha wakiiladu uga digay wasaaradda Maaliyada, wasaaraduse aysan
deg jalaq u siin.

Mudanayaal, waxaan kaloo la wada soconaa in sadexdii sano ee tagtay xisaab-xirka
lagu arkayey dakhli dheeri ka ah ku talagalka miisaaniyada, isla markaasna ay
baaganayeen mushaahaarooyinkii ciidamada, shagaalaha dawladda iyo adeegyada
hawlsocodsiinta ee miisaaniyada ku jirey.

Hadaba, Mudanayaal waxaa inoo cad in wasiirka Maaliyaddu ku guul-daraysatay
maamulida iyo Hagidda siyaasadda dhagaalaha DGPL, aanna laga sugayn wax ka soo
rayn ah, sidaa daraadeed waxaa gudiga dhaqaaluhu soo jeedinayaa in Wasiirka laga
noqdo kalsoonida. Hantida ku cad xisaab-xirka ee maganna loo gudbiyo xeer-ilaalinta

si loogu soo eedeeyo cidii masuuliyadeeda yeelata.

